
Unayshi juk atuq uyshata suwaku-
rir pacha junta mikurgan. Nirkurna-
shi jacha chakinman aywaykur
punuykargan. Saycho punuykap-
tinshi conéjuga zanaoriawan
umancho samgaykurgan. Sayno
samgaykuptinshi atugga mansakash
rikchakarkamurqgan. Sharkukurkurshi
maysaypapis rikachakurgan “; Pita
samqgaykamash, calldju?” nir. Sayno
rikachakuykashganchoshi conéju
geshpiykaqta rikaskirgan. Sayshi
conéju gepanta aywarqgan: “Kananmi
ichanqa taripashqiacho mikushaq,
callaju” nishpan.



Sayno qeshpiykashganchoshi
conéjuga esquinata tumarir jatun-
karay rumita tuknaqtukurgan.
Sayman atuq rabyash chaptinshi
conéjuga nirgan: —j Wawqi, wawqt!
Apruposumi gamta rikchasishka kay
rumita tukndsimanaykipaq. Apura
jukla tuknasimay mana ishkinanpagq.
Kay rumi 1shkiptinga juiciu finalmi
kanga. Kay rumi saparaykashgan
uchkupa nina yargamurmi kay pasata
rupaykar ushangapaq. Sayno kap-
tinga lapansimi rupaykar
ushakashunpagq.

Sayno niptinshi atugqa: —;Rasun-
paku sayno kanga? —nirqan.

Sayshi conéjuga: —jRasunpaypami
sayno kanqa ar1, wawqi! Jukla

tuknarasimay kay rumi mana
1Ishkimunanpaq. Mana tuknasimap-
tikiqa vincimangami.

Niptinshi atugqga criyishpan say
jatunkaray rumita tuknarisirqgan.
May hora tuknaraykiayashganchoshi
con€juqga atuqta nirgan: —Wawqi,
mejor aywa aparamushaq picuta y
barritata. Nirkurnami rumikunata
oqgtirkur kay jatun rumita shumaq
cunashunpagq.

Sayno niptinshi atuqqa: —Jukla
ayway, ar1 —nirgan. —jIchanqa
rasla kutimunki! jCuida takamunki-
mantaq!

—Raslachir kutiramushaq —
nishpan aywarqan.



Sayno nir aywaykarpis conéjuqga
manashi kutirgannasu. Sayshi atuqqa
tuknaraykashqancho pasaypa utikar
ichiklata makinta japshirkasirgan
“ma, ;rasunpaku ishkimunga?”
nishpan. Sayno japshirkasiptinpis
rumiqga kashlanchoshi mana
kuyukuypa kakurgan. Sayshi
tuknaraykashqanpita kachariykurqgan.
Sayno kachariykuptinpis manashi
rumiqga kuyukurgansu.

Sayno rumi mana ishkiptinshi
atuqga nirqan: “jEnganaykamash
imashchi callgju! {Kayno engana-
mashqganpita kananga manami
gustunwanga kachaykushaqgchu
callaju! Maychopis tarishqayaqmi
qatipashaq. Saychomi tuluntapis

shakaypa shakarraq mikushaq
callaju.”

Sayno nirshi fiyupa rabyash
con€juta ashir aywargan. Sayshi juk
patakman jeqarkunanpaqqga conéjuqga
karutana elagaypa elaqar corriy-
kargan. Sayno geshpiykaqta rikarshi
atuqqga nirqan: “Lulaparkamarpis
sayno geshpinkiraq ;jaw? Kananmi
ichanga maychopis tarishgacho
tuluykitapis shakarraq mikushayki.”
Sayno nirshi atuqga conéju gepanpa
pachyayla aywarqan.

Sayno gatipaykaqta rikarshi
conéjuga warakaypa warakar
pampata uchkur galaykurgan. Sayshi
atuq chaykuptin nirgan: —
;Imapaqtaq rumita kachariykur

6



shamushkanki, wawqi? Kanan juiciu
finalnami1 qalaykush. Maysaypapis
kananga nina rupaykar ushangami.
Sayno karga nogansitapis kanan
ruparmi ushamashunpaq. Kay
pampata jukla uchkiisimay sayman
pakakunansipagq.

Sayno niptinshi atugqa: —;Rasun-
paku sayno kanga? —nirqan.

Sayshi conéjuqa: —Aw, rasunpay-
pami1 waw(]i, jukla uchkiisimay. Nina
yarqamushnami intéru mundupa
rupamanansipaq —nirqgan.

Sayno niptinshi atuqqa jukla uch-
kiisir qalaykurgan. Rurita uchkurir-

nashi con€ju nirqan: —Kananga
nogata puntata pampaykamay.



Sayno niptinshi atuqqa: —jMejor
nogata puntata pampamay! —nirqan.
—iNoqataraq puntataga! —nirgan

coné€juqa.

—iNoqa puntata yaykushaq! —
nirqan atuqqa.

Niptinga: —Buénu, gam yaykuy,
ar1 —nirgan congéju.

Sayno nir uchkuman atuq yaykup-
tinsh1 con€juqa atuqta pampaykur-
qan. Pampaykuptinshi atuqqa saycho
jamaysaypa wanurqgan.

Yachasikuy: Lutalaga pitapis ama
criyishunsu. Saypa trukanga
shumagq tantiyakushun rasunpaypa
nimashqansita o
lulapamashqansitapis.

